
«ՊԵՍՏԻՑԻԴՆԵՐԻ ԵՎ ԱԳՐՈՔԻՄԻԿԱՏՆԵՐԻ ՊԵՏԱԿԱՆ ԳՐԱՆՑՄԱՆ, ՎԵՐԱԳՐԱՆՑՄԱՆ ԵՎ ԳՐԱՆՑՈՒՄԻՑ ՀԱՆԵԼՈՒ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Իրավական ակտի անհրաժեշտությունը (նպատակը).
«Բուսասանիտարիայի մասին» օրենքի 5-րդ հոդվածի 1-ին մասի 3-րդ կետի համաձայն՝ կառավարության լիազորությունն է պեստիցիդների և ագրոքիմիկատների պետական գրանցման, վերագրանցման և գրանցումից հանելու կարգի սահմանումը: 
«Պեստիցիդների և ագրոքիմիկատների պետական գրանցման, վերագրանցման և գրանցումից հանելու կարգը սահմանելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) ընդունման անհրաժեշտությունը պայմանավորված է պեստիցիդների և ագրոքիմիկատների պետական գրանցման կարգի պարզեցմամբ, ժամանակահատվածի կրճատմամբ, լիազոր մարմնի և հանձնաժողովի քայլերի հաջորդականության և ժամկետների հստակ սահմանմամբ, ինչպես նաև լիազոր մարմնի անվանման հստակեցմամբ։

2. [bookmark: _GoBack]Ընթացիկ իրավիճակը և խնդիրները.
Գործող իրավական ակտով հստակ սահմանված չեն լիազոր մարմնի, հանձնաժողովի քայլերի հաջորդականությունը և յուրաքանչյուր գործառույթի ժամկետները։ Բացի այդ առկա են դրույթներ, որոնք հստակ ձևակերպված չեն և տարընկալման տեղիք են տալիս: Միաժամանակ գործող իրավական ակտի Ձև 1 և 2 առկա են անհամապատասխանություն, կապված լիազոր մարմնի անվանման հետ: 
3. Կարգավորման նպատակը և բնույթը.
Հաշվի առնելով վերոնշյալ խնդիրները Նախագծով նախատեսվում է սահմանել պեստիցիդների և ագրոքիմիկատների գրանցման լիազոր մարմնի, հանձնաժողովի քայլերի հաջորդականությունը և յուրաքանչյուր գործառույթի ժամկետները, բացառել տարընկալման տեղիք տվող ձևակերպումները և կրճատել ժամկետները, մասնավորապես՝ Նախագծով նախատեսվում է Հանձնաժողովում պեստիցիդների և ագրոքիմիկատների գրանցման համար ներկայացված հայտի քննարկման համար նախատեսել 14-օրյա ժամկետ՝ 18-օրյա ժամկետի փոխարեն։ Նախագծով նաև սահմանվում է դրույթ, որի համաձայն Հանձնաժողովի նիստերի կարող են անցկացվել նաև հեռավար եղանակով։

4. Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է Հայաստանի Հանրապետության վարչապետի աշխատակազմի տեսչական մարմինների աշխատանքների համակարգման գրասենյակի և Հայաստանի Հանրապետության սննդամթերքի անվտանգության տեսչական մարմնի կողմից համատեղ: 

5. Իրավական ակտի կիրարկման դեպքում ակնկալվող արդյունքը.
Նախագծի ընդունմամբ հստակ կսահմանվի պեստիցիդների և ագրոքիմիկատների գրանցման լիազոր մարմնի, հանձնաժողովի քայլերի հաջորդականությունը և յուրաքանչյուր գործառույթի ժամկետները, կբացառվի տարընկալման տեղիք տվող ձևակերպումները և կկրճատվի ժամկետները, որը իր հերթին գործընթացը կդարձնի ավելի օպտիմալ և հստակ։

6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարությունների հետ
Նախագիծը ռազմավարական փաստաթղթերի հետ առնչություն չունի։



7. Այլ տեղեկատվություն (եթե այդպիսիսք առկա են)
Նախագծի ընդունման կապակցությամբ Հայաստանի Հանրապետության պետական բյուջեի եկամտային և ծախսային մասերում փոփոխություններ չեն սպասվում:


